
- Sweet movie

KATYN izenak Euskal
Herriko hainbat neska edo
cmazteen aurpegi gozoa da-
kar gogora. Egun hauetan
agertzen diren berriek izen
honi Stalinen krima iziga-
rrienetarik baten egiari lotzen dute.

Bielorusian sartu zirelarik, 194 lean, tropa ale-
manek Katyneko oihanean 4.000 armadako ofi-
ziale poloniar erahilak aurkitu zituzten. ‘Im Wald
der Katyn® filme bat egin zuten: lurretik ateratu
gorpuen jantzietan, boltsetan, argazki, paper eta
dokumentu minak ageri ziren. ‘Krima komunis-
tak’ zirenak irabazle sobietarrek ‘Krima naziak’
bihurtu zituzten. Gaur arte egia zalantzan utzi zen.

Moskun izendatu batzordeak egia jakin arazi
du: Ribbentrop eta Stalinen hitzarmenak ekarri
zuen Poloniako zati bat 1939ko irailaren 17an
Sobietarren kontrolpean jartzea. Bertako armada
atxilotu zuten eta 14.000 ofiziale eta soldado
erahil ziren 1940ko apirilean: 3.897 Katynen,
4.403 Kharkoven eta 6.295 Kalininen.

‘Sweet Movie’ filme antsiagarrian Dusan Ma-
kavejev erahilketa izugarriaren irudiekin jolasean
ari zen, heriotzaren ezinbestezko atzamarretan,
kapitalismo eta sozialismoaren barbaria agertuz.

Diote Kroaziako Uztaxien buruzagiak, Ante
Pavelitxek Serbiar erahilen begiekin pateak egi-
ten zituela. Serbiarrek gaur erahilen gorpuak
agertzen dituzte etsaiari hobeki mendekatzeko.
Ez dira garai gozoak gaur.

Erahilketaz erahilketa eraiki da Historiaren
zurubia, kriminalak beti nagusi. Gorroto eta he-
rrak Euskal Herria ere egin dute, noizbaiteko go-
zotasunaren zai gaude.

B ERRIRAKUR di-
tzagun «U.P.V.» delakoaren
Estatutuak:

«72. artikulua. 1- Errekto-
\ rea, Unibertsitatearen klaus-
troak, beren zerbitzuak bertan eskaintzen dituzten
Unibertsitateko katedradunen artetik hautatuko
du, eta Autonomi Elkarteko organo egokiak izen-
datuko».

«243. artikulua (Unibertsitarien eskubideez): b)
Unibertsitatearen organo guztietan edozein hiz-
kuntza ofizialez harremanak izatea». (Errektorea,
izan, «organo pertsonabakarra» da).

Laura Mintegik (eta gauza bera inguratzen duten
hautagai guztiek) euskaraz ongi daki. Laurak
ekarpen ezagunak ditu euskararen alorrean: bai li-
teraturgintzan, bai kazetaritzan. 243. artikulua aisa
betetzen du. 72. artikulua, aldiz ez du betetzen.

Orain arte Errektore egon den Barberak, berriz,
243. artikulua ez zuen betetzen: euskal kulturaren
alorrean arrotza zen erabat, erdaldun peto eta egos-
korra. Baina: «no problem». Eta hor egon da lasai.
(Bide beretik bide datoz beste bi errektoregaiak,
bidenabar esateko). Baina, hori bai, Barberak 72.
artikulua betetzen zuen. Aski, hitz batez.

Gauzak garbi gaude, beraz: Euskal Unibertsi-
tatea aurrera eramateko, «katedro» izan behar da.
Baina euskalduna izatea ez da beharrezkoa. 243.
artikuluaren gainetik pasa daiteke; 72. artikuluaren
gainetik inola ere ez.

Nor harrituko da, ordea, Hezkuntza Saila, Eusko
Jaurlaritza berrian, erdaldun porrokatu eta anti-
euskaldun nabarmen baten eskuetan jarri dutela
jakinik? Nor da Buesa euskal kulturaren alorrean?

Badirudi Laura Mintegik eta «Ertza» taldeak
merezi dituztela abertzaleon txaloak.

Baina kafkatar zulo kirats honetan, nork zer

Balkanetako
ameskaiztoa

Balkanetan sortzen ari di-
ren diktadurak Europako
bihotzera hedatzea eragozte-
ko erabakia hartua duten
Mendebaldeko  gobernuek
adituen eta aholkularien la-
guntza soila baino askoz ere
gehiago eman beharko dute.
Bestela, orain dela ia bi urte
amets ederra izan zena Euro-
paren ameskaiztoa bilaka
daiteke laster.

JONATHAN EYAL

Denetik gerta liteke

Lege horretan okerrena eta
kezkagarriena ez da legea be-
ra kontutan hartzea eta Estatu
erdi-polizialera  igarotzeko
urratsa, baizik eta Barne Mi-
nistroak justifikatzeko eman
argudio bitxia, noski, Gober-
nu osoa eta diputatu sozialista
guztien laguntzarekin.

(s2)

gertatu bezala eritzi eremu
Jjakinetatik— berriro ere jus-
tifikatu egin ditu hiritarren
askatasunei eraso egiten die-
ten bitartekoak, lortu nahi den
helburua  gainetik  jarrita.
Noski, horrela pentsatzen eta
iharduten denean, Zuzenbi-
deko Estatuak porrot egiten

du.

e ARGIA

Hala eta guztiz ere
mugitzen da

Komunismoaren porrota
ez da inolaz politikan izan,
ezta burubidezkoa izan ere,
bai ordea huts ekonomikoa.
Gerra Hotza zela eta izkiluz
hornitu behar izatea horrek

min handia ekarri dio Soviet
Batasuneko ekonomiari. Ho-
nezaz gainera, kontuan izaten
baldin badugu herri honek di-
tuen ekaiek ekartzen dituzten
mozkinak neurriz  gorako
funtzionariek urtutzen dituz-
tela, eta izadiaren neurriga-
beko mamia ateratzeak eman
dituen hondamenak inoiz
ezingo direla lehengoratu,
berehala antzemango diogu
Marx ez zegoela gaizki poli-
tika eta ideologiaren gainetik
faktore ekonomikoak daudela
adierazi zuenean.

JUAN MANUEL VELAZQUEZ

Zirkulu karratua

Ez dago zertan zalantzan

jarri  beharrik,  oraingoz
behintzat, Legebiltzarrak sa-
konean eztabaidatuko ditue-
nik Lege egitasmoaren gai
guztiak eta emaitza arau ore-
katsua izango denik; horren
arabera, polizien segurtasun
juridikoak eta Administra-
zioak zigortzeko izango duen
ahalmen handiagoak ez dute
jarri behar arriskuan hirita-
rrena ezta horien eskubideak
kaltetu ere. Apostua zaila da,
baina espero dugu diputatu
guztiek, sozialistak barne,
kontzientzia erabiliko dutela
garaile ateratzeko. Debatea
aukera ezin hobea da Lege-
biltzarrak dituen ahalmen le-
gislatibo hoberenak erakus-
teko, eta egitekoak berrindar-

tzeko.
EDITORIALA

«Kilometroak»
eta metroak

Umetan, eskolan idazlanak
egiteko eskatzen zigutenean,
ez nuen ulertzen gehiegi zer-
tarako ziren hainbeste bu-
ruhauste eta ahalegin gaia as-
matzen eta ondoren burutzen;
zigortzeko apropos sortutako
ariketak ziruditen.

Bizitzak erakutsi dit zein
beharrezkoa den askotan ba-
rruko kezka, izpi eta zama,
lerro batzuen bidez kanpora-
tzea. Atseden ederra hartzen
da horrelakoetan, nahiz eta,
ziur aski, inor gutxik irakurri.

Duela gutxi ere (urte hone-
tako Maiatzean) zenbait kezka
askatu beharrean nintzen eta
bai artikulutxo bat bidali ere
zenbait aldizkari eta egunka-
rira. Bitan argitara zuten,
(Argian eta EGUNKARIAD
1991ko maiatzaren 28an) eta
bada zerbait. Terapia ona da:
mesede egin zidan eta bide be-
ra hartzera noa.

«Kilometroak» direla eta,
buruak egin dizkit hainbat ki-
lometro jira eta biran. Tira
diezaiodan hariari, kezkaren
korapiloa luza dadin.

«Euskal eskola publikoaz»

oinarrizkoa den ideia bat az-
pimarratu nahi izan nuen:
ikastola, institutu eta gainon-
tzekoak ez direla helburu, eus-
kaldunon helburu den euskal
irakaskuntzarako bide baizik.

Ikastolatik  institutuetara
zihoazen ikasleek euskaraz
ikasten jarrai zezaten egin ge-
nuen urrats eta apostu irakasle
askok, zenbait kasutan ikas-
tola beraren planteamendua-
rekin eta gurasoei hala adie-
razita.

Laurogeigarren hamarkada
gauza askogatik izango da
ezaguna, baina askorentzat
bihotzerrearen zaporea dauka.
institutua herriratu eta euskal-
dundu nahirik emandako ur-
teen oroitzapenak. Lanak lan
eta buruko minak buruko min,
asko da lortu dena eta egun
ikastolan ari ez garenik ere ez
dugu pentsatzen, euskal ira-
kaskuntzan ari bait gara. Gu-
raso, ikasle eta irakasleon
lankidetzarekin eskola duina
sortzea dugu helburu eta ho-
rretan dihardugu.

«Kilometroak eta metroak»
tituluarekin hasi banaiz, laster
ulertuko duzue zergatik den.
Kilometro asko, «maratoi»
bat burutzerainoko beste ki-
lometro egin beharra dugu

rik eskaintzen ez den tokietan;
ez dezagun esan zenbat da-
goen egiteko Nafarroan bertan
eta Iparraldean. Baina hain-
beste kilometro egin gabe,
ukondoz-ukondo lan beretsua
egiten ari garenok ez al dugu
elkarrengana hurbildu behar?

Ikusten direnak ikusita,
entzuten direnak entzunda,
batek ez daki zer pentsatu ere.
Izan ere, kilometrotara dau-
denek ematen dituzten ahol-
kuei jarraitzeko presi agertzen
diren zenbaitzuk ez dute, nik
ez dut ikusten, behintzat, me-
tro batzutara helburu berare-
kin (?) eta lan berean ari di-
renengana hurbiltzeko urra-
tsik ematen. Nire ametsetako
federazioak harreman horiek
indartu eta bultzatzeko hasi
beharko luke, denon artean
oraindik emateko dauden mi-
laka urratsetako kilometroak
egin ditzagun.

Joan zen astean alabak zera
galdetu zidan: «Aita, joango
gara Bergarara «kilometroak»
egitera? Nik baietz nagi bat
egin nion. Baietza, oraindik
asko dugulako egiteko; eta
«nagia», metroen arazo horrek
nahigabetzen nauelako.

Anjel Ugarteburu

Juan Luis Larraza

Aberririk ez dago,
hizkuntzarik gabe.
Guk izan behar degu,
hizkuntzaren jabe.
Euskara erakutsi,
egun eta gaue

Ta zuk ezin badezu
utzitzea hobe.

